Llythyr Jwdas 10
Mae’r frwydr neu’r safiad yn gofyn i ni fod yn weithredol. Mae gennym ni waith a chyfrifoldeb yn ein cymdeithas.
22 Byddwch yn amyneddgar gyda’r rhai sy'n ansicr. 23 Cipiwch allan o'r tân y rhai hynny sydd mewn peryg o losgi. Byddwch yn garedig wrth y rhai sy'n ffraeo, ond yn ofalus yr un pryd. Mae eu pechodau nhw'n ffiaidd, fel dillad isaf budron! (Jwdas 1:22-23)
Mae yma wahaniaethu rhwng tri math gwahanol o bobl.

Mae’n rhaid i ni fod yn dosturiol ac amyneddgar gyda’r rhai sy’n ansicr; y rhai sydd heb glywed yr efengyl yn iawn.  Pobl yw rhain sydd wedi cael eu twyllo gan y gau athrawon, ac yn llawn amheuon. Falle eu bod nhw’n aelodau ffyddlon mewn capeli ac eglwysi ond heb gael dysgeidiaeth gywir. Falle eu bod nhw wedi drysu neu mewn penbleth. Ein gwaith ni ydy siarad yn dawel, gyda addfwynder. Ein cyfrifoldeb ydy dweud am y ffydd go iawn wrthyn nhw. 

Mae na eraill y dylen ni eu hachub a’u cipio o’r tan – y rhai sy’n credu’r celwydd. Mae eu calonnau yn galed yn erbyn y gwir ffydd.  Eu diwedd bydd uffern tragwyddol, felly rhaid eu rhybuddio’n blaen.

Mae Jwdas hefyd yn dweud bod raid i ni fod yn ofalus – rhaid i ni wylio rhag cael ein twyllo. Mae pobl sy’n ffraeo a chodi dadl yn erbyn Cristnogaeth neu yn erbyn rhai agweddau o’r ffydd neu’r Beibl yn gallu siarad yn slic ac effeithiol. Yn aml mae ganddyn nhw ateb i bopeth. Rhaid i ni wylio nad ydyn ni’n cael ein twyllo.
Beth os dyn ni’n ofnus? Beth am yr amserau pan dyn ni’n teimlo’n wan a da i ddim? 

Dyma’r peth olaf sydd i’w ddweud: Byddwch yn gryf, a chael eich nerth gan yr Arglwydd a’r pŵer aruthrol sydd ganddo fe. 11 Mae Duw wedi paratoi arfwisg i chi ei gwisgo yn y frwydr. Byddwch chi’n gallu gwneud safiad yn erbyn triciau slei y diafol. 12 Dyn ni ddim yn ymladd yn erbyn pobl. Mae’n brwydr ni yn erbyn y bodau ysbrydol sy’n llywodraethu, sef yr awdurdodau a’r pwerau tywyll sy’n rheoli’r byd yma; y fyddin ysbrydol ddrwg yn y byd nefol. 13 Felly gwisgwch yr arfwisg mae Duw’n ei rhoi i chi, er mwyn i chi ddal eich tir pan fydd pethau’n ddrwg, a dal i sefyll ar ddiwedd y frwydr. (Effesiaid 6:10-13)
[image: image1.png]beibl.net



 Martyn Williams (wedi ei seilio ar anerchiadau a draddodwyd yng Nghynhadledd y Mudiad Efengylaidd, Awst 2009)

[image: image1.png]